
Tionól an Fhómhair 2008
Cill Ghobnait, Co Phort Láirge

19-21 Meán Fómhair 2008

 “Cill Ghobnait – Dúchas & Oidhreacht”

“An paróiste is iontaí in Éirinn”

Kilgobnet, Co Waterford

19-21 September 2008

Beidh imeachtaí na deireadh seachtaine saor in aisce.

This year’s events will be free of charge.

Chun breis eolais a fháil glaoigh ar /For further information please phone:

Máire Seosaimhín Breathnach: (058) 20884 nó 

Micheál Ó Maranáin: (058) 41273.

CLÁR AN TIONÓIL

Programme of Events

Dé hAoine, 19 Meán Fómhair

Halla Chúil na Sméar, Cill Ghobnait
8.00i.n. 
Oscailt Oifigiúil an Tionóil


    leis
An Seanadóir Labhrás Ó Murchú, Ard-Stiúrthóir, Comhaltas Ceoltóirí Éireann
8.30i.n. 
Eochair-Chaint an Tionóil:



   leis an
Dr. Stiofán Ó Cadhla, Roinn an Bhéaloidis, Coláiste na hOllscoile, Corcaigh
"Cill Ghobnait: Aonach is Féile i gCultúr na nDaoine”
Cuirfear aistriúchán chomhuaineach ar fáil/Simultaneous translation will be provided.
9.30i.n. 
Sólaistí le tionlacan ceoil ó cheoltóirí an cheantair

Dé Sathairn, 20 Meán Fómhair

Halla Chúil na Sméar & Scoil Naomh Ghobnait, Cill Ghobnait

10.00-11.30r.n.
Taispeántas Cócaireachta do Dhaoine Fásta (sa Halla)
leis an Druid Chef, Ruairí Ó Moracháin
nó

10.00-11.30r.n.
Ceardlann Amhránaíochta do Dhaoine Óga (sa Scoil)


le Ciarán Ó Gealbháin & Alice Fitzgerald
11.30r.n. 


Briseadh Tae & Caifé
11.45r.n.

Ceardlann Cócáireachta do Pháistí (sa Halla)

leis an Druid Chef, Ruairí Ó Moracháin


nó

11.45r.n.
Rince Cruthaitheach do Dhaoine Óga (sa Scoil)
le Viv Ní Chatháin
1.15i.n.

Briseadh Lóin

2.15-3.45i.n.
Rince ar an Sean-nós agus Damhsa Scuaibe do Dhaoine Fásta

(sa Halla)
le Suzanne Leahy & Gearóidín Ní hUaithnín
nó

2.15-3.45i.n.

Ceardlann Ceoil Oscailte (sa Scoil)

le Conal Ó Gráda
3.45-5.15i.n.
Rince ar an Sean-nós agus Damhsa Scuaibe do Dhaoine Óga

(sa Halla)

le Suzanne Leahy & Gearóidín Ní hUaithnín

3.45-5.15i.n.

‘An Ghaeilge – Teanga Idirnáisiúnta’ (sa Scoil)



Taispeáint fhíseáin dátheangacha/Showing of bilingual videos

8.00 i.n.

‘Seisiún’ Ceoil in Halla Chúil na Sméar


le Ceoltóirí, Rinceoirí & Amhránaithe ó chian agus ó chóngar

Dé Domhnaigh, 21 Meán Fómhair

11.00r.n.

Aifreann i Séipéal Chill Ghobnait


le Cór Chill Ghobnait

11.45 r.n. (tar éis an Aifrinn) 
“Cúlra & Dúlra – Siúlóid faoi scáth Chruacháin”
Siúlóid thart ar an gceantar ag tabhairt cuairte ar áiteanna stairiúla.
Bus ag fágaint Séipéal Ghobnatan ag dul chomh fada le Bóthar an Mháma, áit a thosnóidh an tsiúlóid.

Ba mhaith le lucht eagartha an Tionóil buíochas a ghabháil le príomhoide agus le bainistíocht Scoil Naomh Ghobnait.

NA hAÍONNA

Seanadóir Labhrás Ó Murchú

Ath-thogadh Labhrás Ó Murchú do Sheanad Éireann ar an bPainéal Chultúrtha & Oideachasúla i mí Iúil 2007. Is urlabhraí é d’Fhianna Fáil ar Ghnóthaí Pobail, Tuaithe & Gaeltachta. Tá sé ina Ard-Stiúrthóir ar Chomhaltas Ceoltóirí Éireann, ina Chathaoirleach Náisiúnta ar an Irish Family History Foundation agus ina Chathaoirleach Náisiúnta ar Fhondúireacht an Phiarsaigh. 

Dr Stiofán Ó Cadhla
Is léachtóir an Dr Stiofán Ó Cadhla in Roinn an Bhéaloidis, Coláiste na hOllscoile, Corcaigh agus cónaí air i gCnoc Mhaitiú sa Leathanach Mór lena bhean, a mhac Seán Óg agus a bheirt iníonacha, Liadain agus Eabha. Rugadh i Rinn Ó gCuanach agus tógadh ansan agus i gcathair Chorcaí é. Is breá leis oiread ama agus is féidir a chaitheamh ‘ina thig beag aerach’ i mBaile na nGall sa Rinn. Tá suim mhór aige i mbéaloideas na nDéise agus ailt scríofa aige, as Béarla agus as Gaeilge, ar an ábhar seo i dteannta ábhair eile. Is é Civilizing Ireland: Ordnance Survey 1824-42: Ethnography, Cartography, Translation ón Irish Academic Press an leabhar is deanaí uaidh. Baineann se le léamh an bhéaloidis sa mhapú a deineadh ar Éirinn sa naoú céad déag. Foilseoidh Cló Iar-Chonnachta leabhar Gaeilge ar bhéaloideas na hÉireann uaidh an bhliain seo chughainn.

Ruairí Ó Moracháin, An ‘Druid Chef’

Is as Baile Átha Cliath ó dhúchas do Ruairí Ó Moracháin, le céimeanna aige ó Choláiste Shráid Chathail Brugha agus ó Thames University College, Londain. Fuair sé a thaithí cócaireachta i gcistineacha roinnt d’óstáin cháiliúla an domhain ar nós an Dorchester agus an Berkeley i Londain agus an Ritz-Carlton i New Orleans. Tugann a chomhlacht, Celtic Cuisine gnéithe éagsúla de bhianna móréileamh agus traidisiúin chócaireachta ó na tailte éagsúla Ceilteacha le chéile chun cur i láthair spreagúil agus blasta de bhia Cheilteach a chur ar fáil.
Viv Ní Chatháin

Is as Mainistir Fhear Maí do Viv ó dhúchas, ach tá sí ag obair mar mhúinteoir i gCathair Phort Láirge anois. Tá staidéar déanta aici ar dhamhsa comhaimseartha i bPort Láirge agus i Luimneach. Tá cúrsa iarchéime i ndamhsa comhaimseartha déanta aici in Ollscoil Luimní. Is breá léi bheith ag obair le daoine óga.

Conal Ó Gráda

Is as Corcaigh do Chonal, agus é ar dhuine des na fliúiteadóirí is mó cáile in Éirinn. Bhain sé amach an-chuid boinn Uile-Eireann agus é óg, agus tá cáil ar an gcéad taifead uaidh, ‘The Top of Coom’ mar cheann de na taifid is tábhachtaí ar an bhfeadóg mhór dá bhfuil ann. Tá Conal tar éis seinnt, dul ar chamchuairt agus taifid a dhéanamh le go leor de phríomh-cheoltóirí traidisiúnta an domhain. Tá an-thóir air chomh maith mar mhúinteoir ceoil agus tá sé tar éis ranganna a múineadh ag féilte ar nós Scoil Samhraidh Willie Clancy, Scoil Éigse agus Éigse Dhiarmuidín, chomh maith le bheith ina mhúinteoir ar chlár ceoil BA agus MA i gColaiste na hOllscoile, Corcaigh agus in Ollscoil Luimní.

Suzanne Leahy

Is as Co. Luimní do Suzanne, ach tá sí ina cónaí i gCo. an Chláir anois. Mhúin sí rince seite ar feadh roinnt blianta, ach le blianta beaga anuas tá sí tar éis díriú ar rince ar an sean-nós. Tá sí iomráiteach ag seisiúin agus ceolchoirmeacha agus mar mhúinteoir ag féiltí.

Gearóidín Ní hUaithnín

Is as Co an Chláir do Ghearóidín, agus chaith sí roinnt blianta ag obair mar mhúinteoir i gCo. Phort Láirge. Tá cáil uirthi mar rinceoir agus thaisteal sí le grúpa go dtí Féile Idirnáisiúnta an Charribean anuraidh. Múineann sí rince i nGaelscoil na hInse agus ina paróiste dhúchas, Cill na Móna. Tá sí bainteach go mór le himeachtaí chultúrtha agus féiltí i gCo. an Chláir.

Ciarán Ó Gealbháin, Amhránaí ar an Sean Nós

Ón Sean-Phobal ó dhúchas, thosnaigh Ciarán ag canadh go poiblí nuair a bhí sé ina dhéagóir. Sáite i dtraidisiún agus i gceol, d’fhoghlaim sé a chuid amhráin ó shean-amhránaithe an réigiúin agus ba mhór an tionchar a d’imir taifid Niocláis Tóibín air ó bhí sé ina bhuachaill óg. Sheinn sé agus chan sé le seinnteoir giotáir Dónal Clancy (mac le Liam) ar feadh na blianta, sular thaisteal sé an domhan leis an mbanna ceoil áitiúil Danú. Seineann Ciarán an pianóchairdín chomh maith, i stíl bhreá traidisiúnta, stíl atá faoi thionchar ag seinnt a mhúinteora, Bobby Gardiner agus Tony Mac Mahon, maraon le daoine eile.

